
3AM­GRA1624 ᓄᓇᕗᑦ ᒐᕙᒪᖓ�ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᑦ 
ᑲᖏᖅᖠᓂᖅ ᐃᒪᓕᕆᓂᕐᒧᑦ ᓚᐅᓴᖓ ᐋᖅᑭᒋᐊᖅᑕᐅᓂᖓ  

ᓄᓇᕗᑦ ᒐᕙᒪᖓ, ᐱᓕᕆᕝᕕᖓᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑦ (GN­CGS) ᐱᔪᒪᕗᑦ 
ᐋᖅᑭᒋᐊᖅᑕᐅᖁᓪᓗᒍ ᐃᒥᓕᕆᓂᕐᒧᑦ ᓚᐃᓴᖓ 3AM­GRA1624 ᑐᓂᔭᐅᓚᐅᖅᑐᖅ ᒪᐃ 2, 2016 
ᐱᔪᓐᓇᑎᑦᑎᓪᓗᓂ ᑖᓐᓇ ᐃᒪᖓ ᓅᑎᑕᐅᓗᓂ ᑕᐃᑲᙵᓪᓚᕆᒃ ᐊᖅᑯᒑᕐᔪᒃ ᑕᓯᖓᓂᑦ ᑕᐃᑯᖓ ᓂᐱᓴ 
ᑕᓯᖓᓄᑦ, ᐊᑐᖅᑕᐅᙱᖔᕐᓗᓂ ᒫᓐᓇᐅᔪᖅ ᐱᔪᓐᓇᐅᑎᒋᔭᐅᔪᖅ ᐃᓂᖃᖅᑐᒥᒃ ᐊᖅᑰᒑᕐᔫᑉ ᑰᖓᓂ.   

ᐊᖅᑯᒑᕐᔪᒃ ᑕᓯᖓ ᐃᒻᒪᐃᕙᓪᓕᐊᓲᖑᕗᖅ ᐊᖅᑰᒑᕐᔫᑉ ᑰᖓᓂ ᑕᐅᓄᖓᓗ ᑰᓕᖅᑐᓂ ᑲᖏᖅᓱᐊᓘᑉ ᐃᓗᐊ.   
ᑖᓐᓇ ᐱᔪᓐᓇᐅᑎᔪᖅ ᐊᖅᑰᒑᕐᔫᑉ ᑰᖓᓂ ᒥᓪᓗᐊᖅᑎᑦᑎᓂᕐᒧᑦ ᐃᓂᒋᔭᖓ ᑕᐃᑲᓃᑉᐳᖅ ᓯᕗᓂᐊᓂ 
ᐊᖅᑰᒑᕐᔫᑉ ᑕᓯᖓᓂ.  ᑖᓐᓇ ᓄᑖᖅ ᐃᓂᖃᕐᕕᐅᔪᖅ ᑕᐃᑲᓂ ᐊᖅᑯᒑᕐᔪᒃ ᑕᓯᖓᓂ ᐃᒪᓐᓇᐸᓘᓂᐊᖅᑯᖅ 
200m ᑕᐅᕗᖓ ᑲᓇᓐᓇᖅᐸᓯᐊᑕ ᐱᖓᓐᓇᖓᓄᑦ ᒫᓐᓇᐅᔪᒥ ᐱᔭᐅᕙᓪᓕᐊᔪᒥ ᐃᓂᖃᖅᑐᒥ ᐊᖅᑰᒑᕐᔫᑉ 
ᑰᖓᓂ.   ᑕᒪᒃᑮᒃ ᐃᓂᖃᕐᕕᐅᔫᒃ ᐃᓗᐊᓃᑉᐴᒃ ᕼᐋᒻᒪᓚᖓᑕ ᑲᖏᖅᖠᓂᖅ ᓄᓇᓕᓐᓄᑦ 
ᑭᓪᓕᓕᐊᕆᓯᒪᔪᒥ.   ᑖᓐᓇ ᓚᐃᓴᑖᖅᑎᑕᐅᔪᖅ ᑐᒃᓯᕋᖅᓯᒪᙱᓚᖅ ᐋᖅᑭᒋᐊᖅᓯᒪᔪᒥᒃ ᖃᓄᑎᒋ ᐃᒥᕐᒥᑦ 
ᐱᓂᐊᕐᓂᖓᓂᑦ ᐊᐅᓪᓛᖅᑎᑦᑎᓂᕐᒧᑦ ᑕᐃᑲᖓ ᓂᐱᓴ ᑕᓯᖓᓄᑦ ᐃᒪᓐᓇᒥᒃ 3,485m3/ᐅᓪᓗ.   

ᑖᒃᑯᐊ ᓱᓇᒃᑯᑖᕆᔭᐅᔭᕆᐊᓖᑦ ᒫᓐᓇᐅᔪᖅ ᐊᑐᖅᑕᐅᕙᑦᑐᑦ ᐊᐅᓪᓛᖅᑎᑦᑎᓂᕐᒧᑦ ᐃᒥᕐᒥᒃ ᑕᐃᑲᙵᑦ 
ᐊᖅᑰᒑᕐᔫᑉ ᑰᖓᓄ ᑕᐃᑯᖓ ᓂᐱᓴ ᑕᓯᖓᓄᑦ ᐊᑐᖅᑕᐅᓂᐊᖅᑯᑦ ᑖᔅᓱᒧᖓ ᑐᒃᓯᕋᐅᑕᐅᔪᒧᑦ ᑕᐃᑲᓂ 
ᐊᖅᑯᒑᕐᔪᒃ ᑕᓯᖓᓂᑦ ᐃᒥᖅᑕᖅᑕᐅᕙᓪᓕᐊᔫᑉ ᐃᓂᖓᓂ.  ᑖᒃᑯᐊ ᐳᑦᑕᖅᑯᑎᐅᑲᐃᓐᓇᖅᑐᑦ 
ᐃᒥᖅᑕᖅᑕᐅᕙᓪᓕᐊᔪᓂ, ᐊᔾᔨᙳᐊᖃᖅᑐᓂ ᐃᖃᓗᒻᒥ, ᐊᑐᖅᑕᐅᓂᐊᖅᑯᖅ ᑖᔅᓱᒧᖓᔅᓴᐃᓐᓇᖅ 
ᒥᓪᓗᐊᕈᑎᒧᑦ ᐊᒻᒪᓗ ᐊᐅᓚᐅᑎᓄᑦ ᑕᐃᑲᓂ ᐃᓂᖃᕐᕕᖓᓂᑦ ᐊᐅᓪᓛᖅᑕᐅᓯᒪᔪᒥᒃ ᐃᓂᖃᕐᕕᐅᔪᒥ.   
ᑕᒪᓐᓇ ᐃᓚᒋᐊᖅᑕᐅᓯᒪᓂᐊᕐᓗᓂ ᐃᒪᓐᓇᑎᒋᐸᓗᒃ 200m ᑎᑭᐅᒪᓗᒍ 4.05km ᓄᓇᒦᓪᓗᑎ ᓱᓪᓗᓕᖏ 
ᐋᖅᑭᒃᑕᐅᓂᐊᖅᑯᑦ ᑖᒃᑯᐊ ᐊᐅᓪᓛᖅᑕᐅᓕᖅᑲᑕ ᓱᓪᓗᓖᑦ ᑕᐃᑲᙵ ᐊᖅᑰᒑᕐᔫᑉ ᑰᖓᓂ ᑕᐃᑯᖓ 
ᐊᖅᑯᒑᕐᔪᒃ ᑕᓯᖓᓄᑦ.    

ᒫᓐᓇᐅᔪᖅ ᐃᒥᖅᑕᖅᑕᐅᕙᓪᓕᐊᔪᖅ ᑕᐃᑲᙵᑦ ᐊᖅᑰᒑᕐᔫᑉ ᑰᖓᓂ ᑕᐃᑲᓃᑉᐳᖅ ᐃᒥᖅᑕᕐᕕᐅᕙᓚᐅᖅᑐᒥ 
ᐃᓂᖃᓚᐅᖅᑐᖅ ᐃᑳᕈᑎᒋᓚᐅᖅᑕᖓᓂᑦ ᑕᐃᑲᓂ ᐊᖅᑰᒑᕐᔫᑉ ᑰᖓᑕ (ᑖᓐᓇ ᐃᑳᕈᑎ ᐲᖅᑕᐅᓚᐅᖅᑯᖅ 
ᑖᓐᓇ ᓂᐱᓴ ᑕᓯᖓᓂᑦ ᐃᒥᖅᑕᑲᓐᓂᕐᓂᖅ ᐱᓕᕆᐊᔅᓴᖅ ᐱᒋᐊᕐᖓᑦ).   ᐱᑕᖃᖅᑎᓪᓗᒍ ᐊᖅᑯᑎᒥᒃ 
ᒫᓐᓇᐅᔪᖅ ᑕᐃᑲᓂ ᑲᓇᓐᓇᖓᓂ ᐊᖅᑰᒑᕐᔫᑉ ᑰᖓᓂ ᐊᑐᖅᑕᐅᓂᐊᖅᑐᓂ ᐃᓯᕐᕕᐅᓗᓂ ᓄᑖᒧᑦ 
ᐃᒥᖅᑕᕐᕕᐅᓂᐊᓕᖅᑐᒧᑦ ᑕᐃᑲᓂ ᐊᖅᑯᒑᕐᔪᒃ ᑕᓯᖓᓂᑦ.    

ᑖᒃᑯᐊ Golder ᑲᑐᔾᔨᖃᑎᒌᑦ ᑲᒪᒋᔭᖃᓚᐅᖅᑯᑦ ᖃᐅᔨᓴᐃᓂᕐᒥᒃ ᑕᐃᑲᓂ "ᓂᐱᓴ ᑕᓯᖓᓂ ᐊᒻᒪᓗ 
ᐊᖅᑯᒑᕐᔪᒃ ᑕᓯᖓᓂ ᐃᒥᖅ ᓇᓕᒧᒌᓐᓂᕐᒧᑦ ᖃᐅᔨᓴᕈᑎᐅᔪᒥ" ᐱᖃᓯᐅᑎᓪᓗᒍ "ᐊᖅᑰᒑᕐᔫᑉ ᑰᖓ 

ᐱᔾᔪᑕᐅᔪᓄᑦ ᓇᓗᓇᐃᖅᑕᐅᒍᑎᖓᓂ ᑕᐃᑲᓂ ᑐᖅᑯᖅᑕᐅᕕᖓᓃᑦᑐᒥᒃ" (ᕖᕝᕗᐊᕆ 2016) ᑕᕝᕗᖓ 
ᓄᓇᕗᑦ ᒐᕙᒪᖓ−ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ.   ᐃᓄᒃᑎᑑᓕᖅᑎᑕᐅᓯᒪᔪᖅ ᐅᓂᒃᑳᖅ 
ᐊᐅᓚᑦᑎᔨᓂᑦ ᓇᐃᓈᖅᓯᔪᑦ ᐱᖃᓯᐅᔾᔭᐅᓯᒪᕗᖅ.   ᐅᓇ ᐅᓂᒃᑳᖅ ᐱᐊᓂᒃᑕᐅᓚᐅᖅᑯᖅ ᑲᒪᒋᔭᐅᖁᓪᓗᒋᑦ 
ᐃᓱᒫᓘᑎᐅᔪᑦ ᑕᐃᑲᓂ ᐊᖅᑰᒑᕐᔫᑉ ᑰᖓ ᑕᒪᓐᓇ ᐃᒥᖓ ᐃᒥᕆᔭᔅᓴᐅᙱᒻᒪᑦ ᕼᐋᒻᒪᓚᖓᓐᓄᑦ 
ᑲᖏᖅᖠᓂᖅ.   ᑖᓐᓇ ᐃᒪᐅᑉ ᓇᓕᒧᒌᓐᓂᖏᓐᓄᑦ ᖃᐅᔨᓴᕈᑕᐅᔪᑦ ᑕᐃᑲᓂ ᐊᖅᑯᒑᕐᔪᒃ ᓇᓗᓇᐃᖅᓯᕗᑦ 
ᑕᒪᓐᓇ ᐃᒪ ᐱᕕᖃᖅᑎᑦᑎᑎᐊᕈᓐᓇᕐᖓᑦ ᐃᒥᕐᒥ ᑕᐃᑯᙵᖅᑐᒥ ᓂᐱᓴᐅᑉ ᑕᓯᖓᓄᑦ, 
ᐊᑐᐃᓐᓇᐅᑎᑦᑎᐊᑎᐊᖅᓯᓐᓈᕐᓗᓂᓗ ᑰᓐᓂᕆᔭᖓᓂᑦ ᑎᑭᐅᒪᑎᑕᐅᔪᒧᑦ ᑕᐃᑲᓂ ᓇᓗᓇᐃᖅᑕᐅᓯᒪᔪᒥᒃ 
ᓚᐃᓴᖃᖅᑎᑦᑎᓂᕐᒧᑦ ᐊᖅᑰᒑᕐᔫᑉ ᑰᖓᓂ.    

ᑕᐃᑲᓂ ᐊᖅᑯᒑᕐᔪᒃ ᑕᓯᖓᓂ ᐊᒻᒪᓗ ᐊᖅᑰᒑᕐᔫᑉ ᑰᖓᓂ ᑕᕝᕙᙵᔅᓴᐃᓐᓇᖅ ᐃᒪᖃᖅᑰᒃ 
ᑕᕝᕙᖓᔅᓴᐃᓐᓈᖅᑐᒥᒃ ᑰᒻᒥ.  ᑕᒪᓐᓇ ᐃᒪᐅᑉ ᖃᓄᐃᓐᓂᖓ ᖃᐅᔨᓴᖅᑕᐅᖃᑦᑕᖅᑯᖅ ᐊᕐᕌᒍᑕᒫᑦ 
ᑕᒪᒃᑮᓐᓂᒃ ᑕᓯᕐᓂᒃ (GRA­6, GRA­7), ᐱᖃᓯᐅᑎᓪᓗᒍ ᓂᐱᓴ ᑕᓯᖓ (GRA­1), ᑕᐃᒪᙵᓂᑦ 2014.   
ᑕᒪᓐᓇ ᐃᒪᐅᑉ ᖃᓄᐃᑦᑑᓂᖓ ᑕᐃᑲᓂ ᓂᐱᓴᐅᑉ ᑕᓯᖓᓂ, ᐊᖅᑰᒑᕐᔫᑉ ᑰᖓ ᐊᒻᒪᓗ ᐊᖅᑯᒑᕐᔪᒃ ᑕᓯᖓᓂ 
ᐃᒥᖏᑦ ᑕᐃᒫᓪᓗᐊᐸᓘᕗᐃᑦ.  ᐊᓯᙳᕈᑕᐅᔪᓂᑦ ᐃᒪᐅᑉ ᖃᓄᐃᓐᓂᖓᓂᑦ ᑕᐃᑲᓂ ᓂᐱᓴ ᑕᓯᖓᓂ 
ᒪᓗᖕᓇᖅᑐᖃᙱᓚᖅ ᐅᕝᕙᓘᓐᓃᑦ ᓂᕆᐅᒋᔭᐅᔪᖃᙱᓚᖅ.  

 


